
Mazkur darslik Pedagogika oliygohlari bakalavr yo'nalishining 
barcha sohalari bo'yicha tahsil olayotgan talabalar uchun mo‘ljal- 
langan bo‘lib, 0 ‘zbekiston Respublikasi Oliy ta’lim davlat standart- 
lari talablari asosida tuzilgan. Unda «Pedagogika nazariyasi va 
tarixi» kursi bo‘yicha o‘quv rejada ko'rsatilgan «Pedagogikaning 
umumiy asoslari», «Tarbiya nazariyasi», «Ta’lim nazariyasi (Di- 
daktika) bo’limlariga monand mavzular kiritilgan. Har bir mavzu 
matnlaridan so‘ng takrorlash va munozara uchun savollar, topshi- 
riqlar berilgan. Bu alfozda tuzilgan matnlar o'quv mashg‘uloti da- 
vomida talabaning olgan bilimlarini reproduksiyalashga zamin yara- 
tadi, mustaqil, erkin fikrlashiga, o'qituvchi va talaba o‘rtasidagi 
muloqatni jonlantirishga, tahsil oluvchining faolligini oshirishga 
yordam beradi va muammoli o‘qitish bosqichlarini o‘z ichiga qam- 
rab oladi.

SO‘Z BOSHI

«Taraqqiyot taqdirini та 'naviy jihat- 
dan yetuk odamlar hal qiladi. Texni- 
kaviy bilim, murakkab texnologiyani 
egallash qobiliyati та ’naviy barka- 
mollik bilan, mustaqil tafakkur bilan 
birga borishi kerak. Aqliy zakovat va 
ruhiy - та 'naviy salohiyat - та ’rifatli 
insonning ikki qanotidir».

I. A. Karimov

0 ‘zbekiston Respublikasining "Ta’lim to‘g‘risida"gi Qonuni 
(1997), "Kadriar tayyorlash Milliy dasturi" (1997)da davlatimiz ijti- 
moiy taraqqiyoti sohasida ta’limning ustuvor deb e’lon qilinishi 
Pedagogika fani zimmasiga juda katta mas'uliyatli, ulug‘vor vazifa- 
larni yukladi.

Hozirgi zamon fanida, ijtimoiy hayot sohalarida ajoyib kashfi- 
yotlar, murakkab jarayonlar, universal texnologiyalar bilan bog‘liq 
umumbashariy jarayonlar yuz bermoqda. " 0 ‘zbekiston innovatsion 
rivojlanish turining hozirgi zamon modeliga o‘tish uchun hamma 
zarur sharoitlarga ega. Bu model vujudga keltirilgan ilmiy-texni- 
kaviy salohiyatdan keng va samarali foydalanishga, fundamental va 
amaliy fanning yutuqlarini, chuqur ilm talab qiladigan texnologiya- 
lami amaliyotga keng joriy etishga, yuqori malakali, iqtidorli ilmiy 
kadriar sonini ko‘paytirishga asoslanadi. Bu — mamlakatimiz 
jahondagi iqtisodiyoti va sanoati rivojlangan davlatlar qatoriga kirib 
borishining zarur sharti va mustahkam poydevori bo‘lib xizmat 
qiladi”1, -  deb ta’kidlaydi Prezidentimiz I.A. Karimov.

Yuqorida tilga olingan shunday jarayonlarni, yangiliklami tahlil 
qilishda ajdodlarimiz tomonidan yaratilgan ilmiy, ma’naviy, ma- 
daniy, diniy merosimizni avaylab bilim va ko‘nikmalami yosh 
avlodga taqdim etishda, yangicha mantiqiy flkrlash malakasini 1 * 3

1 I.A. Karimov. 0 ‘zbekiston buyuk kelajak sari. — T. «Sharq», 1998,
67-bet.

